
O tema que imos desenvolver nesta exposicion enmarcase dentro do
traballo realizado entre marzo de 2002 e outubro de 2003 na area de tecnolo-
xia linglistica da empresa Imaxin Software. Este traballo € froito das tarefas
de investigacion e de andlise dos datos recompilados sobre a lingua galega
(Alvarez 2002 e Alvarez/Xove 2002) realizadas dentro do proxecto de I+D
Universidade—Empresa “Desenvolvemento de ferramentas informaticas de re-
vision lingtiistica para a lingua galega”. O proxecto foi desenvolvido conxun-
tamente por un equipo de traballadores de Imaxin Software e varios mem-
bros do Seminario de Lingiistica Informatica (SLI) da Universidade de Vigo'.

1. OBXECTIVOS DO PROXECTO

O primeiro obxectivo deste proxecto era desenvolvermos, con axuda
da informatica, un dicionario de palabras da lingua galega o mais amplo e
organizado posible, de maneira que calquera ferramenta de revision linglis-
tica desenvolvida a posteriori puidese tomar como base un lexicon razoable-
mente amplo e exhaustivo. Partindo da informacion que contefien os habi-
tuais dicionarios de lemas ou “palabras base” (Alvarez/Xove 2002: 224), o
que buscabamos era crear unha ferramenta informatica que xerase automati-
camente unha serie de flexions para cada un deses lemas, tendo en conta
cada categoria gramatical e o tipo de morfemas afixais (flexionais e / ou de-
rivativos) que lle son mais propios, de maneira que nos fose posible recone-

1. O proxecto foi subvencionado pola Secretaria Xeral de Investigacion e Desenvolvemento da
Xunta de Galicia, dentro do programa de investigacion 2001-2004 (ref. PGIDTO1TICCO6E). Foi diri-
xido por Jose Ramom Pichel Campos (xefe da drea de tecnoloxia linglistica de Imaxin Software) e
o Prof. Xavier Gomez Guinovart (Director do SLD e nel participaron José Luis Aguirre Moreno
(SLD), Alberto Alvarez Lugris (SLD, Antonio Ferndndez Cabezas (Imaxin Software), Elena Sacau
Fontenla (SLD e Larisa Santos Sudrez (SLI e Imaxin Software).

cer un amplo abano de “palabras de discurso” (Alvarez/Xove 2002: 224). Asi
por exemplo, a categoria “verbo”, que nun dicionario normal de lemas se
manifesta tan s6 mediante as formas de infinitivo (consideradas como “pala-
bras base”), consiste nun amplo conxunto de formas xeradas por combina-
cion do tema con todos os morfemas flexivos correspondentes ds categorias
de modo, tempo, persoa e nimero, que conforman o paradigma conxuga-
cional de cada verbo. O substantivo, unha das categorias que imos tratar con
mdis profundidade nesta exposicion, tamén aparece representado nos habi-
tuais dicionarios de lemas pola sta forma masculina singular (salvo nos ca-
sos en que o xénero € explicitamente feminino ou o namero plural), se ben
existe un amplo abano de morfemas facultativos que se lle poden engadir e
cos que se pode xerar todo un paradigma de formas nominais.

Unha boa ferramenta informatica de revision lingtistica en calquera lin-
gua deberia ser capaz de reconecer o maior nimero posible destas combina-
cions “lema (entendido aqui como “radical” ou “raiz”) + afixos”. De feito,
moitas destas formas derivadas tenen de por si entrada propia nos diciona-
rios (p. ex.: libro — libraria, libreiro...), posto que son reconecidas polos fa-
lantes como palabras independentes con entidade propia. En realidade, son
palabras novas creadas a partir doutras. No entanto, queda sen recompilar
toda outra serie de formas (diminutivos e aumentativos no substantivo, com-
parativos e superlativos no adxectivo, entre outras) que non posuen esta eti-
queta de “palabras independentes”, senon que son concibidas polos falantes
como “variantes” ou “subprodutos” da palabra da que derivan. En realidade,
ao engadirmos un morfema diminutivo ou aumentativo a raiz dun substanti-
vo ou dun adxectivo estamos determinando o significado 1éxico da palabra,
pero non creando unha nova. Por iso este tipo de formacions nunca se reco-
llen nos dicionarios, a pesar da sda alta frecuencia de uso. Foi precisamente
esta alta frecuencia de uso a que nos fixo pensar que seria interesante, mes-
mo imprescindible, tentar dar cabida no noso dicionario de palabras ao
maior nimero posible delas, de maneira que puidesen ser facilmente identi-
ficables por calquera ferramenta de revision lingiiistica informatizada.

Partindo desta base tedrica, e utilizando un dicionario en formato elec-
tronico como fonte de datos, centramos 0s nosos esforzos iniciais en dese-
nar uns modelos de flexion especificos para cada categoria de palabra que, a
partir do lema correspondente, xerasen automaticamente as formas flexivas
que consideramos mais importantes para cada unha delas. Lamentablemen-
te, o0 noso traballo non pode recoller todas as posibilidades de flexion que
poden existir, sobre todo para categorias tan abertas 4 flexion coma o subs-
tantivo e o adxectivo, das que se pode derivar multitude de formas. De ma-
neira que tentamos seleccionar as que nos pareceron mais interesantes e
produtivas.

2. O MORFEMA DIMINUTIVO

Imonos centrar, pois, nun dos morfemas que mdis xogo da na modifi-
cacion de palabras na nosa lingua, o diminutivo, polo que nos pareceu im-
prescindible incluilo na nosa definicion de modelos de flexion para as daas
categorias de palabras coas que se adoita asociar: o substantivo e o adxecti-
vo’. O diminutivo, concretamente o morfo |in|, é con diferenza o morfema
modificador mais habitual no substantivo e no adxectivo, nun principio utili-
zado como determinante do “tamano ou magnitude do expresado polo subs-
tantivo [ou adxectivol” (Alvarez/Xove 2002: 406), pero na realidade con va-
lores ou funciéns que chegan moito madis alo (usos afectivos que intensifican
o significado da base ou engaden un valor de emotividade e que, en conse-
cuencia, aumentan a sua frecuencia de uso). E tamén o modificador mais fa-
cilmente aceptado por un maior nimero de substantivos e adxectivos, o que
permite a sia combinacion con practicamente calquera unidade léxica des-
tas daas categorias de palabras. Non obstante, a pesar da sta frecuencia de
uso, 4 hora de crear uns modelos de flexion xenéricos para catalogar os
substantivos e adxectivos, atopamonos co problema da escasa definicion
que as regras prescritivas da lingua galega contenen sobre a formacion do
diminutivo. A vacilacion -in-/-cin- non esta sempre clara nin suficientemente
documentada, de maneira que conviven en moitos casos distintas variedades
rexionais sen que a norma se decante por unha ou outra (Alvarez 2002).

A continuacion imos exponer quince grupos de palabras que exemplifi-
can os modelos de flexion que puidemos crear tendo en conta toda esta va-
riacion. Partimos da terminacion do lema para estipular o alomorfo que se
lle debe engadir a cada tipo de terminacion, e analizamos as dificultades, du-
bidas ou variacions atopadas neste proceso.

2.1. A formacion do diminutivo: problemas detectados na definicion
do estandar

2.1.1. O primeiro grupo € o mais amplo e representativo. Recolle todos
os substantivos e adxectivos rematados en vogal atona precedida de conso-
ante, que forman o diminutivo eliminando esa vogal e engadindo o morfo
|ift| mdis os correspondentes morfemas de xénero e nimero (Alvarez/Xove

2. O diminutivo é un morfema tan usual e frecuente na lingua galega, que se pode mesmo aplicar
a categorias como o adverbio ou o verbo, se ben as duias clases de palabras coas que mais habi-
tualmente se identifica son o substantivo e o adxectivo. Por iso nos cinguiremos simplemente a es-
tas ddas na nosa exposicion.

2002: 407). Aos efectos dunha revision lingtistica informatizada, o Gnico que
compre notar é o cambio de silaba ténica e que as consoantes /c/, /g/ e /z/
que preceden a vogal final de palabra cambian a /qu/, /gu/ e /c¢/ ao se ante-
poneren 4 vogal /i/ do morfema diminutivo.

TERMINACION LEMA

- vogal atona

TERMINACION DIMINUTIVO

-in-

SUBST.

EXEMPLOS

neno > nenino

adualtero > adulterinio

galaico > galaiquinio

gaélico > gaeliquino

galego > galeguirio
antropoéfago > antropofaguino
afogadizo > afogadicino
suizo > suicino

alto > altino

acéfalo > acefalinio
adunco > adunquinio
abidtico > abiotiquirno
abadengo > abadenguirio
andlogo > analoguirno
achadizo > achadicinio
suizo > suicino

2.1.2. O segundo grupo recolle os substantivos e adxectivos rematados

en vogal atona precedida de vogal tonica coa que forma hiato. Nestes casos

cae a vogal atona final, o mesmo que no caso anterior, e engadese o morfo

|ifi|, coa unica particularidade de que o /i/ debe levar til para marcar o hia-
to (Alvarez/Xove 2002: 407).

TERMINACION LEMA
- vogal atona
precedida de
vogal ténica
(hiato)

TERMINACION DIMINUTIVO

-in-

SUBST.

EXEMPLOS
galileo > galileinio
galindceo > galinaceiino
rio > riino
radiografia > radiografiina

alleo > alleirio
asiduo > asiduino
aéreo > aereino
baldio > baldiino

2.1.3. O terceiro grupo inclie todos os substantivos e adxectivos rema-
tados en vogal atona precedida de /i/ co que forma ditongo crecente. Nova-
mente a formacion do diminutivo esixe a perda desa vogal dtona final. Ao
engadirmos o morfo |in|, os dous /i/ do lema e mais do morfema diminuti-
vo quedan reducidos a un s6 (Alvarez/Xove 2002: 407).

TERMINACION LEMA TERMINACION DIMINUTIVO EXEMPLOS
- vogal dtona -in- SUBST. cambio > cambirio
precedida de /i/ ADX. acadio > acadino

co que forma
ditongo crecente

2.1.4. O cuarto grupo presenta maior dificultade, xa que entra nun am-
bito menos definido na lingua estindar. Inclie os substantivos e adxectivos
rematados en vogal ténica e se ben semella que “-in- ¢ de uso maioritario e
aceptable en tédolos casos, existe unha variante diatopica -cifi-, que conti-
nua xeograficamente a forma portuguesa, con certa presencia nas gramaticas
descritivas do galego estandar” (Alvarez 2002: 99). Non esta claro que pala-
bras exactamente admiten ou non o morfo |cin|, pero parece evidente que
“en dreas occidentais hai tendencia a introduci-la variante |cin| do diminuti-
vo en todalas palabras rematadas en vocal tonica: pé > pecino, mama > ma-
macifa, etc.” (Alvarez/Xove 2002: 408). De ai que n6s incluamos as dias po-
sibilidades nos nosos modelos de flexion para a revision lingtistica.

TERMINACION LEMA TERMINACION DIMINUTIVO EXEMPLOS
- vogal toénica -in- SUBST. chimpancé > chimpanceino /
-Cif- chimpancecino

pé > peinio / peciiio
mama > mamaina / mamacina

ADX. israeli > israeliino / israelicino

2.1.5. O quinto grupo recolle os substantivos e adxectivos rematados en
ditongo decrecente (-eu, -ou, -au, -ai, -ei, -o1), para os que se documentan os
dous alomorfos habituais do diminutivo |ifi| e |cifi|. A distribucién dun e
doutro semella basearse en criterios de distribucion xeografica e cronoloxicos,
que establecen a forma |cifi| como preferente no sur e no oeste de Galicia e
entre as xeracions mais novas e a forma |in| no resto do pais e entre as xera-
ciéns mais vellas (Alvarez 2002: 100). A vista destes datos, as nosas ferramen-
tas de revision lingtiistica ofrécenlle ao usuario ambas as daas posibilidades.

O problema con este grupo esti na reducion das secuencias /i'i/ e
/u’i/ a /’i/. Mentres que o primeiro caso non presenta maior dificultade, por
similitude co comportamento das palabras rematadas en ditongo crecente
(cambio > cambino, rei > reirio), a segunda secuencia resulta mais proble-
matica. Hai datos que avalan a devandita reducion co ditongo final /eu/
(xudeu > xudeino), “quizais amparada na tendencia 6 hiato final na lingua
espontianea” (Alvarez 2002: 100). No entanto, cos outros dous ditongos en
-u (-au e -ou) a reducion non semella ser tan evidente, polo que parecen
mdis frecuentes formas diminutivas como carlowirno ou tauiro.



252 Larisa Santos Sudrez

TERMINACION LEMA TERMINACION DIMINUTIVO EXEMPLOS
- ditongo -in- SUBST. rei > refiio / reiciiio
decrecente -cin- pai > paino / paicirno

boi > boino / boicino

treu > treino / treuino / treucino
carlou > carlouino / carloucino
tau > tauino / taucino

ADX. tai > taino / taicino
xudeu > xudeino / xudeuino /
xudeucino

2.1.6. O sexto grupo recolle os substantivos e adxectivos rematados en
-uo/~ua ou -tie. Como calquera outro substantivo ou adxectivo rematado en
vogal 4atona ou en ditongo crecente, non existe maior problema 4 hora de
seleccionarmos o alomorfo |ifi| para crear a forma diminutiva. O que non
resulta tan facil delimitar € se o /u/ da terminacion do lema forma hiato ou
ditongo co /i/ do sufixo -i720 e, polo tanto, se este /i/ debe levar til ou non.
A documentacion consultada non aclara nada ao respecto, de maneira que
mentres non haxa un pronunciamento normativo parécenos mais l6xico su-
poner que, en congruencia co comportamento habitual das vogais ante o /'i/
tonico do diminutivo, deben formar hiato.

TERMINACION LEMA TERMINACION DIMINUTIVO EXEMPLOS

-uo / -ua, -iie -in- SUBST. residuo > residuino
quechua > quechuina
lingua > lingiiina

ADX. continuo > continuino
bilingtie > bilingtiiiio

2.1.7. O sétimo grupo cataloga todos os substantivos e adxectivos re-
matados en -ble. Esta terminacion é con moito mais frecuente en adxectivos
ca en substantivos e o habitual é que ao formar o diminutivo o sufixo -ble se
modifique en -bil-, “forma mais proxima a orixe latina da que procede”
(Alvarez/Xove 2002: 424), dando lugar a pares como amable > amabilirio,
agradable > agradabilinio. Non obstante, nalgins substantivos en -ble tamén
semella posible unha formaciéon regular en -blirzio, como se mostra no cadro
inferior, que nos parece importante ter en conta.

TERMINACION LEMA TERMINACION DIMINUTIVO EXEMPLOS
-ble -bilin- SUBST. moble > mobilino / moblino
notable > notabilino / notablino

ADX. amable > amabilino

2.1.8. No grupo oito incluimos os substantivos e adxectivos rematados
en -/, -s, -r e -z. Para formaren o diminutivo, s6 tenen que engadir o morfo

|in| directamente a continuacion do lema, como se ve nos exemplos do ca-
dro seguinte (Alvarez/Xove 2002: 407).

TERMINACION LEMA TERMINACION DIMINUTIVO EXEMPLOS

-l -s, -1, -2 -in- SUBST. animal > animalino
deus > deusino
ganador > ganadorino
rapaz > rapacino

ADX. azul > azulino
montés > montesirno
abafador > abafadoriiio
andaluz > andalucino

2.1.9. No grupo nove incluimos todos os substantivos e adxectivos re-
matados en -7, incluidos aqueles pares masculino/feminino en que a forma
feminina perde a nasal (irman/irmd, leon/leoa, cataldn/catala). Cando o le-
ma acaba en -n ninguén parece dubidar de que o alomorfo empregado para
a formacion do diminutivo debe ser |cin|: can > cancino, man > mancina.
E tamén xeral a extensiéon do uso deste alomorfo 4s formas femininas rema-
tadas en -d nas que historicamente houbo unha nasal (Alvarez/Xove 2002:
408), xa sexan palabras cun oposto masculino en -dan (irmdn/irmad > irman-
cino/irmancina) ou sen oposto masculino ningin (mazd > mazancina). Os
pares en -dn/-ana, terminacion reservada desde a reforma normativa de xu-
llo do 2003 para adxectivos e substantivos que atriblien caracteristicas pexo-
rativas ou aumentativas, tamén presentan a variante |cin| tanto na forma
masculina como na feminina: folgazdan/folgazana > folgazancino/folgazan-
cinia, lambon/lambona > lamboncino/lamboncina (Alvarez/Xove 2002: 408
e Alvarez 2002: 97-98).

Son madis problematicas as formas en -dn/-a que antes da reforma nor-
mativa do 2003 eran -dn/-ana, do tipo cataldan/catald (antes cataldn/catala-
na) ou sultan/sulta (antes sultan/sultana). Estas formas engadian o alomor-
fo |cin| 4 forma masculina (catalancino, sultancino), de acordo co
comportamento do morfema diminutivo tras nasal, e o alomorfo |in| a for-
ma feminina (catalanina, sultanina), en consonancia co resto das palabras
rematadas en vogal 4dtona (Alvarez/Xove 2002: 408 e Alvarez 2002: 97-98). A
vista dos cambios aprobados con esta reforma, semella mais loxico e cohe-
rente tentar acomodar todos estes pares a un mesmo modelo (o dos pares
en -dn/-d, que € a0 que agora pertencen estas palabras), nun intento de atri-
buir unha certa 16xica as leis de formacion do diminutivo.

Presentan tamén problemas, debido 4 sua falta de definicion na lingua
estandar, as formas en -61n/-oa, como leon/leoa ou beiron/beiroa. Hai datos
recompilados na lingua oral que avalan a existencia de tres posibles formas
diminutivas en feminino: leoinia/leoncina/leonina, beiroina/beironcina/bei-

roniia (Alvarez 2002: 98). A espera dun pronunciamento normativo que
aclare algo mais ao respecto, nos decidimos incluir no noso proxecto a for-
ma que recupera a consoante nasal (leoncinia, beironcina), mantendo a co-
herencia co resto dos pares incluidos neste grupo.

TERMINACION LEMA TERMINACION DIMINUTIVO EXEMPLOS

-n -cin- SUBST. can > cancino
man > mancina
irman, irma > irmancino,
irmancina
folgazan, folgazana >
Jfolgazancino, folgazancina
lambo6n, lambona > lamboncirno,
lamboncina
catalan, catala > catalancino,
catalancina
ledn, leoa > leoncino, leoncina

2.1.10. O grupo dez recolle os substantivos e adxectivos rematados en
-ao, con ou sen o correspondente feminino en -d. O diminutivo da forma fe-
minina, cando a hai, presenta os mesmos problemas que o feminino dos pares
en -an/-a aos que nos acabamos de referir no paragrafo anterior. O masculino,
no entanto, presenta a dificultade de que a lingua oral non sempre representa
a pronuncia do hiato griafico final como tal hiato, senén que o transforma
adoito nun ditongo (Alvarez 2002: 97). Dependendo desa pronuncia final da
palabra podémonos atopar con formas diminutivas como araoinio, araino ou
araocirio. Non contamos con datos suficientes sobre a lingua escrita que nos
permitan decantarnos por ningunha destas formas como preferente, de manei-
ra que polo momento mantemos as tres en pé de igualdade.

TERMINACION LEMA TERMINACION DIMINUTIVO EXEMPLOS
masc. -ao, fem. -d -in- SUBST. arao > araoiiio/ ardaino/
-cin- araocino
ADX. marifao, marina > marinaoino
/ marinaino / marinaocino,
marinancina

2.1.11. No grupo once incluimos toda unha serie de estranxeirismos re-
matados en -ng. Ao noso entender, o /g/ final desta secuencia é puramente
grafico. Representa un proceso de adaptacion da palabra estranxeira ainda
en curso, o que se reflicte no uso de secuencias graficas foraneas. Esta en
concreto representa na lingua orixinal un son nasal, o que nos fai pensar
que o diminutivo de calquera destas palabras deberia comportarse como o
fai tras calquera outra palabra rematada en nasal e empregar a variante
|cin|, tal e como se mostra no seguinte cadro.

TERMINACION LEMA TERMINACION DIMINUTIVO EXEMPLOS
-ng (estranxeirismos) -cin- SUBST. antidoping > antidopingcino
big-bang > big-bangcinio
bimerang > bumerangcino

2.1.12. De maneira similar ao grupo anterior, os substantivos rematados
en -m, a maioria deles cultismos, deberian por l6xica engadir o alomorfo
|cin| para formar o diminutivo.

TERMINACION LEMA TERMINACION DIMINUTIVO EXEMPLOS
-m (cultismos, etc.) -cin- SUBST. mo6dem > modemcino

2.1.13. Os estranxeirismos rematados en -y, dado que este representa
un son vocilico, piden de xeito natural un diminutivo en |in| con reducion
do /y'i/ en /’i/.

TERMINACION LEMA TERMINACION DIMINUTIVO EXEMPLOS

-y (estranxeirismos) -in- SUBST. hippy > hippirio
whisky > whiskiiio

2.1.14. Outro dos grupos que consideramos no noso estudo inclie toda
unha serie de palabras rematadas en grupos consonanticos estranos 4 orto-
grafia galega. A maiorfa deles son estranxeirismos e, 4s veces, polo proceso
de adaptacion ao que nos referiamos mais arriba, mesmo os lexicografos
mostran discrepancias 4 hora de escolleren a grafia mais axeitada. En conso-
nancia coas propostas feitas para os tres grupos anteriores, semella razoable
aplicar as regras mais basicas de formacion do diminutivo en galego e tentar
respectar a0 maximo a grafia do lema segundo nos vena dada en cada caso.

TERMINACION LEMA TERMINACION DIMINUTIVO EXEMPLOS
-grupos -in- SUBST. hertz > hertzirio
consondnticos judoka > judokina
estranos a kamikaze > kamikazinio
ortografia galega kolkhoz > kolkbozirnio
(estranxeirismos) hockey > hockeirio

2.1.15. O ultimo grupo que presentamos recolle exemplos de substanti-
vos rematados en -s aos que resulta verdadeiramente complicado outorgar
un diminutivo. En primeiro lugar, porque resulta dificil imaxinar estas formas
empregadas en diminutivo. En segundo lugar, porque ainda imaxinandoas
(algo que n6s debiamos facer para o deseno das nosas ferramentas informa-
ticas de revision lingtiistica), calquera falante teria dubidas sobre onde inserir
o sufixo |in|. A nosa proposta é engadilo ao lema, procedemento habitual
nas palabras rematadas en consoante distinta de /n/, en todos aqueles casos

en que queda claro que o -s final non € nin refire a un morfema de plural,
senon que forma parte do tema (luns, galimatias). Naqueles casos en que o
-s final nos poida facer pensar nun plural (talvez porque temos a referencia
desa palabra noutras formacions), optamos por inserir o morfo |in| entre a
raiz e os morfemas de xénero e nimero, como € habitual na formacion do
diminutivo en galego. Asi, mesias podenos remitir a mesianismo, e micro-
cosmos a toda a familia de palabras formada sobre cosmo-, o que nos leva a
proponer os diminutivos mesiirias e microcosminos.

Finalmente, recollemos un par de exemplos nos que nos resulta totalmen-
te imposible decantarnos por unha ou outra opcion, de maneira que preferi-
mos optar porque o sistema ofreza as duas posibilidades: unha conforme a re-
gra (pancreasinio, menosino) e outra por analoxia (pancreinas, meninos).

TERMINACION LEMA TERMINACION DIMINUTIVO EXEMPLOS
-s -if- SUBST. luns > [unsiiio
(casos problematicos) galimatias > galimatiasiiio

mesias > mesiinas
MmMicrocosmos > microcosmiios
pancreas > pancreasinio /
pancreinas

menos > menosino / meninos

3. CONCLUSIONS

Nas paxinas anteriores tentamos sintetizar os principais grupos de subs-
tantivos e adxectivos que podemos atopar en galego e as caracteristicas que
cada un deles presenta a hora de formar o diminutivo.

Tras a analise realizada podemos concluir que o diminutivo, a pesar
de ser unha forma usada con gran frecuencia e en multitude de contextos
en lingua galega, segue sendo un campo con moito por explorar, polo me-
nos no que respecta a4 sia morfoloxia. Son multiples e variados os usos es-
pontineos que os falantes fan desta forma, mais apenas hai estudos que
analicen todos eses usos e avalen a escolla dunha forma ou outra como es-
tandar en cada caso concreto. Fora duns poucos casos que estan claramen-
te definidos e para os que non semella haber discrepancia ningunha entre
os falantes, a maioria dos exemplos mostran que existen marcadas diferen-
zas de cardcter dialectal. Contamos con poucos datos de estudos que de-
mostren a existencia e o grao destas diferenzas. Pero ainda peor, apenas
contamos con informacién prescritiva na materia que nos permita estable-
cer unha ou outra forma como prioritaria ou “estindar” de cara ao ensino
da lingua galega ou ao desenvolvemento de ferramentas linglisticas do tipo
da nosa.

O caso dos substantivos e adxectivos rematados en -uo/~ua ou en -tie,
ou o dos pares masculino/feminino en -dn/-d que antes da reforma do 2003
eran -dn/-ana son dous claros exemplos desta falta de estudo e documenta-
cion a que nos referimos. O mesmo se pode aplicar a todos os grupos de es-
tranxeirismos referidos (os rematados en -ng, en -m, en -y ou en calquera
outro grupo consonantico estrano a ortografia galega), aos que non atopa-
mos ningun tipo de referencia na bibliografia consultada. Finalmente, o ulti-
mo grupo incluido na nosa andlise pretende ser unha breve mostra da exis-
tencia (feito que se pode constatar en todas as linguas) dalgunhas palabras
de morfoloxia pouco clara e, en consecuencia, con dificultades engadidas
para a sua flexion.

Quedaria ainda por discutir o caso das palabras compostas, que non
nos pareceu oportuno incluir nesta exposicion no estado actual da cuestion.
Ainda compren moitos estudos e investigacions sobre as palabras simples,
de maneira que tanto os falantes coma os profesionais da lingua poidamos
seguir unhas pautas claras e coherentes.

